
leur falut, & T'affliction eft la plus prochaine difpofi-
tion a la Foy, a la grace. Deuat que de conclurre ce
Chapitre. ie diray deux mots d’vn voyage que fit le
P. de Quen dans le pays de la nation du Porc-efpic.

Ayant apris que quelques Chreftiens eftoient ma-
lades en ce quartier-13, il s’y fit conduire par deux
Sauuages auec des peines épouuentables, voicy ce
qu’il nous en a récrit, ie m’embarquay le 11. de Iuil-
let, dans vn petit canot d'écorce nous trauaillames
cinq iours durant, depuis le point du iour jufqu’a
foleil couché, ramans totijours contre des courants,
ol contre des torrens, qui nous faifoient bander tous
les nerfs du corps pour les furmonter; nous auons
rencontré en ce voyage dix fauts ou dix portages,
c’eft 2 dire que nous nous fommes defembarquez dix
fois pour paffer d’vne riuniere a vne autre, ou d’'vn
courant trop rapide a vne autre partie du fleuue plus
nauigable. Dans ces portages, dont quelques-vns
font d’vne lieu& & demie, les autres d’'vne demy-
lieug, les autres d'vn quart de lieug, il faut porter
fur fon dos, ol {ur fa tefte, & le batteau & tout [224]
fon équipage par des chemins qui n’ont efté faits que
pour des beftes Sauunages tat ils font affreux: il faut
trancher des montaignes, pafler des precipices cachez
dans I'abyfme des forefts. Nous changeafmes trois
fois de riuieres, la premiere oli nous nous embarquaf-
mes fe nome le Sagné, c’eft vn fleuue profond il n'y
a nauire qu’il ne portaft, il a quatrevingt braffes en
plufieurs endroits, & pour 1'ordinaire, il hauffe ol
baiffe de dix a vingt braffes, il eft affez large, ces
riues font efcarpées de montaignes affreufes, lef-
quelles fe vont abaiffans a 15. olt vingt lieu€ de fon
emboucheure olt il recoit dans fon fein vn autre



